नेपाल सरकार, मन्त्रिपरिषद्को निर्णय

२०७२ साल कात्तिक 23 गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	तराई मधेशमा आन्दोलनरत दलका मागलाई ध्यानमा राखी वार्ताको माध्यमबाट समस्या समाधान गर्ने प्रयास भइरहेको, आन्दोलनको क्रममा घाइते भएकाहरूको निःशुल्क उपचारको व्यवस्था भएको, झुटा ठहरिएका मुद्दाहरू फिर्ता लिने प्रक्रिया आरम्भ भएको र मृतकका परिवारलाई राहत स्वरूप दश लाख रुपैयाँ उपलब्ध गराउने निर्णय भई कार्यान्वयन भइसकेको छ । अन्य विषयहरूमा पनि यथोचित रूपमा निष्कर्ष र सहमतिमा पुग्ने प्रयास जारी छ । यस पृष्ठभूमिमा तिहार, छठ र ल्होसारजस्ता चाडपर्वहरूका सम्मुखमा बन्द र सीमा-भन्सार धर्ना कार्य बन्द गरी  जनताको  जीवन सामान्य  तुल्याउन तथा वार्ताको
सहज वातावरण सिर्जना गर्न मन्त्रिपरिषद्को यो बैठक आन्दोलनरत दलहरूलाई हार्दिक आह्वान गर्दछ । वर्तमान सरकार तराई र देशभरि नै जनतामा परिरहेको मर्का र असुविधाप्रति अत्यन्तै दुःखित र चिन्तित छ । यस्तो सङ्कटको घडिमा आमजनताबाट देखाइएको धैर्य, सदभाव र सदाशयताको निमित्त सरकार सबैमा हार्दिक आभार प्रकट गर्दछ । विद्यमान समस्या समाधानको लागि अधिकतम लचकताका साथ सम्बादको बाटोबाट शान्तिपूर्ण ढङ्गले अघि बढ्न तत्पर रहेको कुरा सबैमा विश्वास दिलाउन चाहन्छ ।
साथै, नेपाल-भारतका सीमा नाकाहरूमा भइरहेको पारवहन तथा आपूर्ति व्यवस्थामा देखिएको अवरोधको स्थिति समाप्त गरी औषधी, खाना पकाउने ग्यास र पेट्रोलियम पदार्थहरू लगायत अत्यावश्यक वस्तुहरूको आयात निर्यात नियमित गर्न एवं दुई देशबीचको सम्बन्धलाई सुमधुर तथा सुदृढ तुल्याउने कार्यमा योगदान गर्न मन्त्रिपरिषद्को यो बैठक छिमेकी मित्रराष्ट्र भारतसँग आग्रह गर्दछ ।

	2. 
	प्रधानमन्त्री तथा मन्त्रिपरिषद्को कार्यालय– सम्माननीय प्रधानमन्त्रीका मुख्यसल्लाहकारको कार्यविवरण स्वीकृत गरी उक्त पदमा विष्णुप्रसाद रिमाललाई नियुक्ति गर्ने ।  

	3. 
	अर्थ मन्त्रालय– विद्यालय क्षेत्र सुधार कार्यक्रममा शिक्षाको लागि विश्व साझेदारी कोषवाट थप आर्थिक सहायता अन्तरगत ६३.३ मिलियन अमेरिकी डलर (करिव रु ६ अर्ब ५८ करोड) वरावरको  अनुदान सहायता प्राप्त गर्ने सम्वन्धमा विश्ववैकको काठमाण्डौ स्थित कार्यालयमा हुने वार्तामा  टोली  गठन  गरी  वार्ता गर्ने अख्तियारी प्रदान गर्ने ।   

	4. 
	अर्थ मन्त्रालय– ग्रामिण जलश्रोत व्यवस्थापन परियोजना तेश्रो चरणको कार्यक्रम कार्यान्वयनका लागि फिनल्याण्ड सरकारबाट प्राप्त हुने १५ मिलियन युरो ( करिब एक अर्ब एकासी करोड नेपाली रुपैँ‌या) अनुदान सहायता स्वीकार गर्ने ।

	5. 
	अर्थ मन्त्रालय– प्रमुख आर्थिक सल्लाहकारमा गोविन्द नेपाललाई नियुक्ति गर्ने ।

	6. 
	अर्थ मन्त्रालय– फिलिपिन्समा आयोजना हुने South- South Knowledge Exchange  कार्यक्रममा माननीय महालेखापरीक्षक श्री भानुप्रसाद आचार्य र उप महालेखापरीक्षक श्री मोहदत्त तिमिल्सिनालाई सहभागी हुन स्वीकृति दिने ।

	7. 
	गृह मन्त्रालय– नेपाल प्रहरीतर्फका प्रत्येक कर्मचारीलाई २०७२ साउन देखि लागू हुने गरी निजामती कर्मचारी तथा अन्य राष्ट्र सेवक कर्मचारीलाई उपलब्ध गराए सरहको बिमा सुविधा उपलब्ध गराउने ।

	8. 
	भौतिक पूर्वाधार तथा यातायात मन्त्रालय  – थाइल्याण्डको बैङ्ककमा हुने "Joint ESCAP-UIC seminar on Facilitation and Costing of Railway Services along the Trans-Asian Railway" विषयक कार्यक्रममा सचिव श्री गजेन्द्र कुमार ठाकुर र रेल विभागका महानिर्देशक श्री अनन्त आचार्यले भाग लिने ।

	9. 
	महिला बालबालिका तथा समाज कल्याण मन्त्रालय– Shaping a new Agenda for transformative financing on gender equality:A dialogue with Ministries of Finance विषयक कार्यकममा सचिवले भाग लिने ।

	10. 
	महिला, बालबालिका तथा समाजकल्याण मन्त्रालय – Abu Dhabi मा  आयोजना हुने "We Protect Children Online Global Summit" विषयक शिखर सम्मेलनमा सहभागी हुन माननीय उपप्रधान तथा महिला, बालबालिका तथा समाज कल्याण मन्त्री माननीय श्री चन्द्र प्रकाश(सी.पी.) मैनालीज्यूको नेतृत्वमा भाग लिन स्वीकृति दिने |

	11. 
	युवा तथा खेलकुद मन्त्रालय– सिङ्गापुरमा हुने SG50 International Jamboree मा भाग लिन युवा तथा खेलकुद मन्त्रालयका सचिव सहभागी हुने ।  

	12. 
	रक्षा मन्त्रालय– सहायक रथी डा. प्रेम सिंह वस्न्यातले आफ्नो पदबाट दिएको राजिनामा स्वीकृति गर्ने।

	13. 
	रक्षा मन्त्रालय– नेपाली सेनाका उपरथी श्री हिमालय थापालाई संयुक्त राष्ट्र संघको आह्ववानमा शान्ति स्थापना कार्यको लागि UNMISS मिसन दक्षिण सुडानमा हुने मेडल परेड कार्यक्रममा सहभागी हुन पठाउने ।


	14. 
	शिक्षा मन्त्रालय– युनेस्कोको प्रधान कार्यालय, पेरिसमा हुने युनेस्कोको ३८ औं महाधिवेशन अन्तर्गतको १९८ औं कार्यकारिणी बोर्डको बैठकमा  नेपाली प्रतिनिधिका रुपमा सहभागी हुन शिक्षा सचिव विश्वप्रकाश पण्डितको भ्रमण अवधि मिति २०७२।०८।०३ गते देखि २०७२।०८।०५ गते सम्म थप गर्ने।

	15. 
	संस्कृति, पर्यटन तथा नागरिक उड्डयन मन्त्रालय– नेपाली राष्ट्रियगानका संगीतकार तथा बरिष्ठ संगीतकार अम्बर गुरुङ्गलाई आजीवन मासिक भत्ता स्वरुप रु. ३०००० उपलब्ध गराउने।

	16. 
	सामान्य प्रशासन मन्त्रालय – नेपाल प्रशासन सेवा (गठन, समूह तथा श्रेणी विभाजन र नियुक्ति) (पाँचौँ संशोधन), नियमहरू, २०७२ स्वीकृत गर्ने विषयको प्रस्ताव मन्त्रिपरिषद्,  विधेयक समितिमा छलफल गरी पेश गर्ने ।  

	17. 
	सामान्य प्रशासन मन्त्रालय – भरतराज सुवेदी  र श्री विश्वप्रकास चापागाईलाई थप आर्थिक सहायता उपलब्ध गराउने ।

	18. 
	लगानी बोर्ड ऐन, 2068 को दफा १3 को उपदफा (६) बमोजिम लगानी बोर्डका कार्यकारी प्रमुख राधेश पन्तलाई अर्को एक अवधिका लागि पुनर्नियुक्ति गर्ने मिति 2072/6/7 को मन्त्रिपरिषद्को निर्णय पद रिक्त नहुँदै भएको देखिँदा उल्लिखित मितिमा भएको निर्णय रद्द गर्ने ।

	19. 
	मन्त्रिपरिषद्को मिति 2072/6/25 को बैठकबाट अर्को व्यवस्था नभएसम्म मन्त्रिपरिषद्को प्रवक्तामा माननीय कानुन, न्याय तथा संसदीय मामिला मन्त्रीलाई तोकेकोमा मन्त्रिपरिषद्को प्रवक्तामा सूचना तथा सञ्चार प्रविधि मन्त्रीलाई तोक्ने ।

	20. 
	नेपाल सरकार, डा. गोविन्द के.सी. र नेपाल चिकित्सक संघका बीच मिति 2071/12/19 गते भएको सम्झौता कार्यान्वयनसम्बन्धी नेपाल सरकार, मन्त्रिपरिषद्को मिति 2071/12/20 को निर्णयले सहमति कार्यान्वयन गर्न नेपाल सरकारका मुख्यसचिवको संयोजकत्वमा नेपाल चिकित्सक संघका अध्यक्ष र प्रा.डा. वाइ.पि. सिंह सदस्य रहेको एक कार्यदल गठन भएको र मिति 2072/5/31 गते नेपाल सरकार, मन्त्रिपरिषद्, सामाजिक समितिले सम्झौता कार्यान्वयनको लागि मिति 2071/12/19 को सम्झौताबमोजिम गठित नेपाल सरकारका मुख्यसचिवको संयोजकत्वमा नेपाल चिकित्सक संघका अध्यक्ष प्रा.डा. वाइ.पि.सिंह सम्मिलित अनुगमन समितिमा स्वास्थ्य तथा जनसङ्ख्या मन्त्रालय र शिक्षा मन्त्रालयका सचिवले मासिक रूपमा सम्झौता कार्यान्वयन विषयकोको कार्यप्रगति नेपाल सरकारसमक्ष पेश गर्ने निर्णय भएको । नेपाल सरकार, मन्त्रिपरिषद्, सामाजिक समितिको मिति 2072/5/30 गते बसेको बैठकबाट चिकित्सा शिक्षा आयोगसम्बन्धी, आदेश, 2072 स्वीकृत भएको र नेपाल सरकार, मन्त्रिपरिषद्, सामाजिक समितिको मिति 2072/5/31 गतेको बैठकबाट चिकित्सा शिक्षा आयोगसम्बन्धी आदेश, २०७२ को दफा ३ को उपदफा (२) बमोजिम अध्यक्ष, उपाध्यक्ष र सदस्यहरूमा मनोनयन भई चिकित्सा शिक्षा आयोग गठन भइसकेको हुँदा नेपाल सरकार, मन्त्रिपरिषद्, सामाजिक समितिको बैठकबाट सो सम्बन्धमा भएका निर्णयहरूको कार्यान्वयन गरी मासिक रूपमा अनुगमन प्रतिवेदन सार्वजनिक गर्न शिक्षा मन्त्रालयमा लेखि पठाउने ।

	21. 
	नेपाल सरकार (कार्यसम्पादन) नियमावली, २०६४ को नियम ३१. बमोजिम देहायानुसार मन्त्रिपरिषद्का समिति गठन गर्ने ।
1. राजनैतिक समिति
(1) सम्माननीय प्रधानमन्त्री 
–
संयोजक
(2) माननीय उपप्रधानमन्त्री एवं भौतिक पूर्वाधार तथा यातायात मन्त्री 
–
सदस्य
(3) माननीय उपप्रधानमन्त्री एवं परराष्ट्रमन्त्री
–
सदस्य
(4) माननीय उपप्रधानमन्त्री एवं रक्षामन्त्री
–
सदस्य
(5) माननीय उपप्रधानमन्त्री एवं महिला, बालबालिका तथा समाजकल्याण मन्त्री 
–
सदस्य
(6) माननीय उपप्रधानमन्त्री एवं सहकारी तथा गरिबी निवारण मन्त्री         –
सदस्य
(7) माननीय उपप्रधानमन्त्री एवं ऊर्जामन्त्री
–
सदस्य
(8) माननीय अर्थमन्त्री  
–
सदस्य
(9) माननीय गृहमन्त्री
–
सदस्य
(10) माननीय विज्ञान, प्रविधि तथा वातावरण मन्त्री
–
सदस्य
2. प्रशासन समिति
(1) माननीय उपप्रधानमन्त्री एवं ऊर्जामन्त्री                             –
संयोजक
(2) माननीय अर्थमन्त्री  
–
सदस्य
(3) माननीय वन तथा भू-संरक्षणमन्त्री  
–
सदस्य
(4) माननीय कानुन, न्याय तथा संसदीय मामिलामन्त्री  
–
सदस्य
(5) माननीय उद्योगमन्त्री  
–
सदस्य
(6) माननीय स्वास्थ्य तथा जनसङ्ख्यामन्त्री  
–
सदस्य
(7) माननीय सूचना तथा सञ्चार प्रविधिमन्त्री
–
सदस्य
(8) माननीय विना विभागीयमन्त्री
–
सदस्य
(9) माननीय सामान्य प्रशासनमन्त्री
–
सदस्य
(10) माननीय सिँचाइमन्त्री
–
सदस्य
3. सामाजिक समिति
(1) माननीय उपप्रधानमन्त्री एवं भौतिक पूर्वाधार तथा यातायातमन्त्री  
–
संयोजक
(2) माननीय उपप्रधानमन्त्री एवं महिला, बालबालिका तथा समाजकल्याणमन्त्री 
–
सदस्य
(3) माननीय शिक्षामन्त्री  
–
सदस्य
(4) माननीय गृहमन्त्री  
–
सदस्य
(5) माननीय युवा तथा खेलकुदमन्त्री
–
सदस्य
(6) माननीय कृषि विकासमन्त्री  
–
सदस्य
(7) माननीय भूमिसुधार तथा व्यवस्थामन्त्री  
–
सदस्य
(8) माननीय स्वास्थ्य तथा जनसङ्ख्यामन्त्री
–
सदस्य
(9) माननीय विना विभागीयमन्त्री
–
सदस्य
(10) माननीय संस्कृति, पर्यटन तथा नागरिक उड्डयनमन्त्री
–
सदस्य
(11) माननीय विज्ञान, प्रविधि तथा वातावरणमन्त्री
–
सदस्य
4. आर्थिक तथा पूर्वाधार समिति
(1) माननीय उपप्रधानमन्त्री एवं परराष्ट्रमन्त्री  
–
संयोजक
(2) माननीय उपप्रधानमन्त्री एवं सहकारी तथा गरिबी निवारणमन्त्री
–
सदस्य
(3) माननीय अर्थमन्त्री  
–
सदस्य
(4) माननीय वन तथा भू-संरक्षणमन्त्री  
–
सदस्य
(5) माननीय युवा तथा खेलकुदमन्त्री  
–
सदस्य
(6) माननीय उद्योगमन्त्री  
–
सदस्य
(7) माननीय कृषि विकासमन्त्री  
–
सदस्य
(8) माननीय सूचना तथा सञ्चार प्रविधिमन्त्री
–
सदस्य
(9) माननीय वाणिज्य तथा आपूर्तिमन्त्री  
–
सदस्य
(10) माननीय सिँचाइमन्त्री
–
सदस्य
(11) माननीय संस्कृति, पर्यटन तथा नागरिक उड्डयनमन्त्री
–
सदस्य
5. विधेयक समिति  
(1) माननीय उपप्रधानमन्त्री एवं रक्षामन्त्री  
–
संयोजक
(2) माननीय उपप्रधानमन्त्री एवं महिला, बालबालिका तथा समाजकल्याणमन्त्री 
–
सदस्य
(3) माननीय उपप्रधानमन्त्री एवं सहकारी तथा गरिबी निवारणमन्त्री  
–
सदस्य
(4) माननीय शिक्षामन्त्री  
–
सदस्य
(5) माननीय कानुन, न्याय तथा संसदीय मामिलामन्त्री  
–
सदस्य
(6) माननीय भूमिसुधार तथा व्यवस्थामन्त्री  
–
सदस्य
(7) माननीय स्वास्थ्य तथा जनसङ्ख्यामन्त्री  
–
सदस्य
(8) माननीय विना विभागीयमन्त्री  
–
सदस्य
(9) माननीय सामान्य प्रशासनमन्त्री  
–
सदस्य
(10) माननीय वाणिज्य तथा आपूर्तिमन्त्री  
–
सदस्य



द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल कार्तिक 18 गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– सम्माननीय उपराष्ट्रपतिको प्रयोजनार्थ सवारी साधन खरिदको लागि स्वीकृति दिने । 

	2. 
	प्रधानमन्त्री तथा मन्त्रिपरिषद्को कार्यालय– अख्तियार दुरुपयोग अनुसन्धान आयोगका माननीय आयुक्तको नेतृत्वको टोलीको मङ्गोलिया भ्रमण स्वीकृत गर्ने ।

	3. 
	प्रधानमन्त्री तथा मन्त्रिपरिषद्को कार्यालय– संविधानसभाका निवर्तमान अध्यक्षको प्रयोजनार्थ सवारी साधन खरिदको लागि स्वीकृति दिने ।

	4. 
	उद्योग मन्त्रालय– नेपाल गुणस्तर परिषद्‍को पुनर्गठन गर्ने ।  

	5. 
	उद्योग मन्त्रालय–माननीय मन्त्री Sixth Ministerial Conference of  the Least Devoloped Countries  मा मात्र सहभागी हुने गरी भ्रमण स्वीकृत गर्ने ।

	6. 
	कानुन, न्याय तथा संसदीय मामिला मन्त्रालय–महान्यायाधिवक्ताको कार्यालयका नायव महान्यायाधिवक्ता श्री बद्रीप्रसाद गौतम र जिल्ला न्यायाधिवक्ता श्री केशवप्रसाद पन्तलाई अमेरिकाको वासिङटन डिसी. र सानफ्रान्सिस्कोमा संचालन हुने Training to Nepalese Police, Prosecutors, Judges on Human Trafficking, Investigation and Prosecution विषयको तालीममा सहभागी हुनका लागि स्वीकृति दिने ।

	7. 
	गृह मन्त्रालय–आन्दोलनकारीको आक्रमणबाट मृत्यु भएका देहायका सुरक्षाकर्मीहरुका आश्रित परिवारलाई रु. १०¸००¸०००।- का दरले आर्थिक सहायता उपलब्ध गराउने । 
सि.नं.
दर्जा
नामथर
दरवन्दी
घटना भएको मिति र स्थान
१
मरणोपरान्त स.प्र.ना.नि.

थमन बि.क.

स.प्र.बल सि.सु.का. महोत्तरी
मिति २०७२।०५।२५ गते महोत्तरी¸ सोनुखडा 
२

मरणोपरान्त स.प्र.ब.ह
काशीराम कामी 
स.प्र.बल सि.सु.का. नवलपरासी
मिति २०७२।०४।३२ गते नवलपरासी¸ कुश्मा-३¸ बेलाशपुर


	8. 
	गृह मन्त्रालय– प्रहरी महानिरीक्षक उपेन्द्र कान्त अर्याल IPS तालिमको दिक्षान्त समारोहमा सहभागी भएको भ्रमण समर्थन गर्ने ।

	9. 
	गृह मन्त्रालय– आन्दोलनकारीको आक्रमणबाट मृत्यु भएका प्रहरी हवल्दार देब बहादुर पाण्डेका आश्रित परिवारलाई रु. १०¸००¸०००।- आर्थिक सहायता उपलब्ध गराउने ।

	10. 
	परराष्ट्र मन्त्रालय– परराष्ट्र सचिव श्री शंकरदास बैरागीको दक्षिण कोरिया भ्रमण स्वीकृति गर्ने ।

	11. 
	रक्षा मन्त्रालय– नेपाली सेनाका रथी श्री बलदेव राज महतलाई मलेसियाको Kuala Lumpur मा सञ्चालन हुने 2nd SASEAN DED, 2015 मा सहभागी भएको भ्रमण समर्थन गर्ने ।

	12. 
	संस्कृति, पर्यटन तथा नागरिक उड्डयन मन्त्रालय– दुवई सरकारद्वारा आयोजना हुने Dubai Airshow 2015 - Al Maktoum International Airport  मा नेपालको प्रतिनिधित्व गर्न सचिव श्री दिनेश कुमार थपलियालाई स्वीकृति दिने ।

	13. 
	संस्कृति, पर्यटन तथा नागरिक उड्डयन मन्त्रालय– नेपाली सेनाले हरेक वर्ष आयोजना गर्ने हाइ अल्टिच्युड तथा माउण्टेन वारफेयर बेसिक एडभान्स तथा विदेशी शिक्षार्थी सम्मिलित तालीमको हिमकला अभ्यास (Ice craft exercise) का लागि यस वर्ष टुकुचे पिक आरोहण गर्न नेपाली सेनाका महासेनानी श्री इन्द्र बहादुर रायमाझीको नेतृत्वमा नेपाली सेनाका १७ जना आरोहीहरुलाई उक्त हिमाल आरोहण अनुमति प्रदान गर्ने साथै सो वापत लाग्ने रोयल्टी तथा फोहोरमैला व्यवस्थापन धरौटी रकम मिनाहा गर्ने ।

	14. 
	स्वास्थ्य तथा जनसंख्या मन्त्रालय– स्वीट्जरल्याण्डको जेनेभामा हुने कार्यक्रममा स्वास्थ्य तथा जनसंख्या सचिवको सहभागी हुने।

	15. 
	स्वास्थ्य तथा जनसंख्या मन्त्रालय– भू.पू. प्र.म. सुशिल कोइरालालाई औषधि उपचार वापत आर्थिक सहायता उपलब्ध गराउने ।

	16. 
	राष्ट्रिय योजना आयोगको गठन तथा कार्य सञ्चालन आदेश, 2067 को दफा 19 को उपदफा (१) मा रहेको "राज्यमन्त्री" भन्ने शब्दको सट्टा "मन्त्री" भन्ने शब्द राखी नेपाल राजपत्रमा सूचना प्रकाशन गर्ने ।

	17. 
	राष्ट्रिय योजना आयोगका उपाध्यक्ष डा. गोविन्दराज पोखरेल र सदस्यहरू डा. गोविन्द नेपाल, डा. यज्ञबहादुर कार्की, डा. चन्द्रमणि अधिकारी, डा. भारतेन्दु मिश्र, डा. प्रेमप्रसाद दंगाल, डा. स्वर्णिम वाग्ले र डा. विमला राई पौड्यालले आ-आफ्नो पदबाट दिनुभएको राजिनामा सधन्यवाद स्वीकृत गर्ने ।

	18. 
	राष्ट्रिय योजना आयोगको उपाध्यक्ष पदमा काठमाडौं-४, धुम्बाराही निवासी डा. युवराज खतिवडालाई नियुक्त गर्ने ।

	19. 
	महालेखा परीक्षकको कार्यालयका राजपत्राङ्कित विशिष्ट श्रेणीका उपमहालेखापरीक्षक श्री ईश्वरप्रसाद न्यौपानेले उमेरको हदको कारणबाट मिति २०72।7।6 देखि अनिवार्य अवकास प्राप्त गर्नु भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल कार्तिक 2 गते सोमबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. मिति 2072/6/28 को मन्त्रिपरिषद्को निर्णयानुसार आह्वान गरेको वार्ताको प्रयोजनका लागि देहायको प्रतिनिधित्व रहने गरी एक उच्चस्तरीय वार्ता टोली गठन गर्ने –

माननीय उपप्रधानमन्त्री तथा परराष्ट्र मन्त्री कमल थापा–
    संयोजक

माननीय कानुन, न्याय तथा संसदीय मामिला मन्त्री अग्नी प्रसाद खरेल
–
सदस्य 

माननीय विनाविभागीय मन्त्री रामजनम चौधरी
–
सदस्य

माननीय सामान्य प्रशासन मन्त्री रेखा शर्मा
–
सदस्य
सम्माननीय प्रधानमन्त्रीले आवश्यकतानुसार वार्ता टोलीका सदस्यहरू थप्न सक्ने ।
2. प्रधानमन्त्री तथा मन्त्रिपरिषद्को कार्यालय– मानव अधिकार परिषद्को 23 औं अधिवेशनमा सहभागी हुन उच्चस्तरीय प्रतिनिधिमण्डल पठाउने ।
3. प्रधानमन्त्री तथा मन्त्रिपरिषद्को कार्यालय– अख्तियार दुरुपयोग अनुसन्धान आयोगका माननीय प्रमुख आयुक्तको चीन भ्रमण स्वीकृत गर्ने ।
4. गृह मन्त्रालय– "कारागार (चौधौं संशोधन) नियमावली, 2072" को नियम १. को उपनियम (२) को सट्टा देहायको उपनियम (२) राखी कारागार (चौधौं संशोधन) नियमावली, 2072 स्वीकृत गर्ने–
  (२) यो नियमावली सम्बत् 2072 साल कार्तिक २ गतेदेखि प्रारम्भ भएको मानिने छ ।
5. गृह मन्त्रालय– असल चाललचन भई 2072 कार्तिक 3 गतेसम्म तोकिएको कैदको ४० प्रतिशत वा सो भन्दा बढी कैद भुक्तान गरिसकेका एवं 65 वर्ष पूरा भएका बृद्ध र अशक्त प्रस्तावित 610 जना कैदीहरू मध्ये सजाय, माफी, मुलतवी, परिवर्तन वा कम गर्ने सम्बन्धी कार्यविधि, 2071 को दफा ३. को प्रतिकूल नहुने गरी नेपालको संविधान जारी भएको तथा बडादशैं, 2072 को उपलक्ष्यमा सजाय माफी गर्न नेपालको संविधानको धारा 276 बमोजिम सम्माननीय राष्ट्रपति समक्ष सिफारिस गर्ने ।
6. वाणिज्य तथा आपूर्ति मन्त्रालय– विदेशबाट पेट्रोलियम पदार्थ खरिद तथा पैठारी गरी ल्याउन निजी क्षेत्रलाई खुल्ला गरी आपूर्ति व्यवस्था सहज बनाउने र अन्य आवश्यक र सान्दर्भिक विषयहरू वाणिज्य तथा आपूर्ति मन्त्रालयले आवश्यकता अनुसार सम्वद्ध निकायहरूसंग समन्वय गरी कार्यान्वयन गर्ने गराउने।  
7. सूचना तथा सञ्चार प्रविधि मन्त्रालय– World Radiocommunication Conference 2015 मा मन्त्रीको नेतृत्वमा सहभागी हुने । 
8. मेक्सीकोमा आयोजना हुने Open Government Partnership सम्मेलनमा सहभागी हुन नेपाल सरकारका मुख्यसचिव मिति २०७२ कार्तिक 8 गते त्यसतर्फ जानुहुने भएकोले उहाँ फर्की नआएसम्मका लागि प्रधानमन्त्री तथा मन्त्रिपरिषद्को कार्यालयका सचिव श्री नारायणगोपाल मलेगोलाई मुख्यसचिव पदमा कायम मुकायम मुकरर गर्ने । 
9. माननीय उपप्रधानमन्त्री तथा परराष्ट्र मन्त्री कमल थापाले हालै गर्नुभएको भारत भ्रमण सम्बन्धी जानकारी मन्त्रिपरिषद् बैठकमा पेश गर्नु भयो ।
10. गरिबी निवारण कोष ऐन, 2063 को दफा ११ को खण्ड (ज) बमोजिम श्री विश्वशान्ति विष्ट, ललितपुर; श्री नारायण कोइराला, सुनसरी; श्री विजयनारायण श्रेष्ठ, धनकुटा; श्री महादेव वडू, दार्चुला र श्री साधना घिमिरे भेटुवाल, काठमाडौंलाई मिति 2072/7/17 गतेदेखि लागू हुने गरी मिति 2072/6/22 को मन्त्रिपरिषद्को बैठकबाट कोषको सदस्य पदमा मनोनीत गर्ने निर्णय पद रिक्त नहुँदै भएको देखिँदा उल्लिखित मितिमा भएको निर्णय रद्द गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

